
(Забелешка: овој дел е јавен и ќе се објави во Единствениот елетронски регистар на прописи) 


А. Почетна проценка на влијанието на регулативата

1. Кои се главните проблеми?

Со Законот за патните исправи на државјаните на Република Македонија (“Службен весник на Република Македонија” бр. 67/92, 20/03, 46/04, 19/07,  84/08 и 51/11), нормaтивно правно се уредуваат видовите на патни исправи и визи и постапката за нивно издавање на државјаните на Република Македонија.  

Во овие рамки, во членот 37 се утврдени случаите во кои поднесеното барање за издавање на пасош или виза ќе се одбие односно нема да се издаде пасош или виза и тоа ако: против лицето кое бара издавање на пасош или виза е поведена кривична постапка - на барање од надлежниот суд; лицето кое бара издавање на пасош или виза е осудено на безусловна казна затвор -додека не ја издржи казната; тоа го побара Центарот за социјална работа во врска со вршењето надзор над родителското право и работите со старателството, согласно со Законот за семејството; е поднесено барање за поведување на прекршочна постапка согласно со членот 44 oд овој закон; на лицето му престанало државјанството на Република Македонија или лицето не е државјанин на Република Македонија или ако не се исполнети условите предвидени во членовите 11 и 12 на овој закон. Ако некоја од наведените причини настапила по издавањето на пасошот или визата, пасошот ќе се одземе, а визата ќе се поништи.
Со законот чие донесување се предлага, се врши дополнување на одредбата на посочениот член 37 од Законот за патните исправи на државјаните на Република Македонија, со утврдување на дополнителен случај во кој поднесеното барање за издавање на пасош или виза ќе се одбие односно издадениот пасош ќе се одземе ако лицето е присилно е вратено или протерано од друга држава, заради постапување спротивно на правилата за влез и престој во конкретната земја. Предложеното решение произлегува од потребата за спречување односно намалување на ризикот за непочитување и конкретни злоупотреби на законските одредби од страна на лица кои спротивно на меѓународните договори го нарушуваат режимот за влез и престој во други земји. 

2. Кои се можните решенија (опции)?  Кои регулаторни или регулаторни мерки би можеле да се разгледаат?

Законот за патните исправи на државјаните на Република Македонија ќе биде дополнет со одредби со кои ќе се воспостави ефикасен начин на намалување на ризикот од непочитување на неговите одредби, односно за спречување на можноста за евентуална злоупотреба од страна на лица кои спротивно на меѓународните договори го нарушуваат режимот за влез и престој во други земји.
3. Кои се засегнатите страни кои ќе бидат вклучени во процесот на проценка на влијанието на регулативата?

Министерство за внатрешни работи и надлежните органи на државната управа.

Б. Планирање на потребната работа за проценка на влијанието на регулативата

1. Кои информации и податоци се веќе достапни? 

Во процесот на анализа и проценка на влијанието на регулативата достапни се решенијата содржани во прописите и меѓународните документи што се однесуваат на режим за влез и престој во државите, постапката за издавање патни исправи и визи, со посебен осврт на случаите во кои се одбива барање за издавање на пасош или виза односно одземање на пасош и поништување на виза, како и сетот меѓународни документи со кои се гарантираат основните слободи и права на човекот и граѓанинот.

2. Кои дополнителни информации и податоци треба да се соберат?
Во оваа фаза не се потребни дополнителни информации и податоци.
3. Кој тип и ниво на проценка е потребно (Иницијална или Комплетна проценка на влијание на регулативата – принцип на пропорционална анализа)?

Иницијална проценка на влијанието на регулативата
4. Дали ќе се формира меѓуресорска работна група за спроведување на проценка на влијание на регулативата и кои институции ќе се вклучат?

Проценката на влијание на регулативата ќе биде извршена од страна Министерството за внатрешни работи
